
Ներածություն 

  

 Մեր օրերում «դժվար» երեխաների հիմնախնդիրը արդիական և հրատապ դարձած այն 

խնդիրներից է, որը շատ մտորումների տեղիք է տալիս: Այդ է տվյալ թեմային 

անդրադառնալու, դրա խորքային հիմնախնդիրները բացահայտելու հիմնական պատճառը: 

Անհրաժեշտ է պարզել, թե ովքեր են արդյոք պատասխանատվություն կրում այս 

երեխաների ճակատագրի համար: 

   Վարքի շեղումը` դեվիանտ վարքը (լատ.Deviato_շեղում), միշտ կապված է մարդկանց 

գործունեության տեսակների, գործողությունների, որոշ արարքների և հասարակության 

մեջ, սոցիալական խմբում, կազմակերպությունում ընդունված նորմերի միջև 

անհամապատասխանության հետ: 

  Այսօր մեր հասրակության մեջ օրախնդիր հարց է դարձել «դժվար» երեխաների հետ 

տարվող աշխատանքները: 

  Մանուկ հասակում ձևավորված եսասիրությունը, ստախոսությունը, կոպտությունը, 

ծուլությունը կարող են հանգեցնել զանազան հոգեբանական անոմալիաների, որոնք 

ուղղակիորեն կապված են շեղվող վարքի տարբեր ձևերի հետ: Վարքում ամենամեծ շեղում 

դիտվում է դեռահասության տարիքում` մանկությունից հասուն վիճակի անցման, նոր 

սոցիալական դիրքերի ձեռքբերման, իր նկատմամաբ որպես հասարակության անդամի 

գիտակցման վերաբերմունքի ձևավորման պայմաններում: 

Մասնագիտական գրականության մեջ շեղվող վարքով երեխաներին անվանում են «դժվար» 

երեխաներ: Նրանց թիվը գնալով ավելանում է մեր հասարակության մեջ` կազմելով 

երեխաների 20%-ը: Հիմնահարցն արդիական է ինչպես մեր, այնպես էլ այլ երկրներում` 

պայմանավորված մանկական հանցագործությունների և անապաստան երեխաների 

թվաքանակի կտրուկ աճով, հատկապես այն երեխաների, որոնք զրկված են ծնողական 

հոգատարությունից և ընտանիքից: 

   



 

  

  Հետազոտության օբյեկտն է  «դժվար» երեխային ուղղված մանկավարժական 

ներգործությունները` պայմանավորված նոր տնտեսական հարաբերություններով, այլ 

ներգործության հոգեբանամանկավարժական վերլուծությամբ: 

  Հետազոտության առարկան է   «դժվար» երախայի վարքագծի և դրսևորման ներքին 

մեխանիզմների և պատճառների ուսումնասիրությունը` պայմանավորված օբյեկտիվ և 

սուբյեկտիվ բնույթի անբարենպաստ ներգործությունների նոր տնտեսական 

հարաբերությունների պայմաններով: 

Գիտական վարկած: Աշխատանքի ընթացքում մենք առաջնորդվում ենք հետևյալ 

վարքագծով. 

    «Դժվար» երախաների վարքագծի պատճառները բազմազան են` օբյեկտիվ և սուբյեկտիվ, 

որում մենք առավել շեշտադրում ենք անբարենպաստ ընտանիքը, մանկավարժական 

բարձիթողությունը:  

Մանկավարժահոգեբանական ներգործությունները պետք է ուղղված լինեն ոչ միայն 

երեխային, այլ նաև երեխաների ընտանիքին, ծնողներին կամ նրանց խնամող 

մեծահասակներին: 

  Հետազոտման հիմնական նպատակն է բացահայտել նոր տնտեսական 

հարաբերությունների պայմաններում «դժվար» երեխաների վարքի պատճառականությունը, 

ցույց տալ հանրապետությունում «դժվար» երեխաների շարժընթացի 

հոգեբանամանկավարժական առանձնահատկությունները և հաղթահարման ուղիները: 

  Հետազոտության հիմնական նպատակը կոնկրետացել է հետևյալ խնդիրներում. 

1. Կատարվող հիմնախնդրի տեսական հիմքերի վերլուծություն և 

հոգեբանամանկավարժական վերլուծության ենթարկել  «դժվար»  երեխայի հիմնախնդրին 

վերաբերող հայեցակետերը ու մոտեցումները: 

2. Ներկայացնել «դժվար» երեխաների բնութագիրը, տալ նրանց հոգեբանական 

պատկերը: 

3. Բացահայտել, դասակարգել և բնութագրել «դժվար» երեխաների վարքագիծը, ծնողի 

օբյեկտիվ և սուբյեկտիվ գործոնները:                                                                                                      

4. Ներկայացնել և վերլուծել դեռահասների «շեղվող» վարքագծի կանխման ուղիներն ու 

հոգեբանամանկավարժական ներգործությունների մեխանիզմները: 

5. Կատարել երեխաների վարքի շեղումների կանխման և շտկման առնչությամբ 

փորձարարական աշխատանքներ: 

6. Մշակել մեթոդական ցուցումներ և առաջարկներ «շեղվող» վարքի կանխարգելման և 

հաղթահարման ուղղությամբ: 

 

 

 

 

 

 

 

 

 

 

 

 



 

Գլուխ 1.  «Դժվար» երեխայի հոգեբանական բնութագիրը 

 

  Ի՞նչ  է թաքնված մեզ բոլորիս հայտնի «դժվար» երեխա հասկացության տակ: «Դժվար» 

երեխա ասելով հասկանում ենք  հոգեպես և ֆիզիկապես միանգամայն առողջ երեխաներին, 

որոնց վարքագիծը այս կամ այն պատճառով շեղվում է հասարակության մեջ ընդունված 

նորմերից ու արժեքներից:  Մանկավարժության և հոգեբանության մեջ «դժվար» երեխա 

տերմինով ավանդաբար նշանակում են այն մեծաթիվ երեխաներին, որոնց անձի 

կառուցվածքը ուղղումների կարիք է զգում: Նրանց շարքին են դասվում նաև կամակոր և 

քմահաճ երեխաները, որոնք դիմադրություն են ցույց տալիս մեծերի պահանջներին  ու 

խորհուրդներին: Բնավորության այդ գծերի զարգացումը կանխելու և հաղթահարելու 

հիմնական ուղին նման շեղումների պատճառների բացահայտումն է, երեխայի 

պահանջմունքների ու հետաքրքրությունների նկատմամբ ուշադրություն1 հանդես բերելն է, 

որը պետք է զուգորդվի պահանջկոտության հետ: 

Առանձնապես դժվար է դաստիարակչական աշխատանք կատարել մանկավարժական 

տեսակետից խորապես բարձիթողի արված երեխաների` օրինազանց երեխաների հետ: Այդ 

դեռահասների վարքն առանձնապես իմպուլսային է: Նրանց անձի կառուցվածքը հստակ չէ, 

ունեն ցայտուն կերպով արտահայտված հակահասարակական և իրենց տարիքին 

անհնարին պահանջմունքներ, գերաճած, «ուղղակի» ցանկություններ, որոնք 

անմիջականորեն կողմնորոշված են դեպի իրերը: 

Դժվար է պատկերացնել ներքին ու արտաքին գործոնների այն բազմազանությունը, որոնք, 

ազդելով աճող երեխայի վրա, ամեն անգամ փոխում են նրա ապրումների աշխարհը: Ոչ 

բոլոր երեխաներն են տիրապետում իրենց մտքերին, զգացմունքներին և արարքներին: 

Երեխայի բախումը  շրջապատող աշխարհի հետ ոչ միշտ է անցավ լինում հենց իր համար: 

Հաճախ կոտրվում են երեխայի սովորական դարձած պատկերացումներն ու 

դիրքորոշումները, փոխվում են ցանկություններն ու սովորությունները, ի հայտ է գալիս 

անվստահություն ուրիշների հանդեպ: «Դժվար» երեխաները ոչ միայն դաստիարակության, 

այլ նաև ուսուցման նկատմամբ ունեն վատ տրամադրվածություն և գրեթե միշտ խուսափում  

                                                           
1
 Գրին Է. / պենխրենցիար/ հոգեբանությ ուն, Եր, 2022 

են հասարակական աշխատանքից: Նրանց մոտ ուղղակիորեն տարբերվում է 

հաղորդակցական ոլորտը:  

Կոլեկտիվի անդամների հետ մեծ մասամբ շփման մեջ չեն մտնում և հիմնականում 

օտարվում են տվյալ սոցիալական խմբից: Շփվելու պահանջմունքը նրանց մոտ 

խեղաթյուրված բնույթ ունի: Դեռահաս անձի դեֆորմացիան աստիճանաբար ձեռք է բերում 

նորանոր որակներ: Դրանցից առավել շատ կարող են զարգացում ունենալ  սրանք. 

1. Հիմնականում դեռահասը կամ դադարում է դպրոց հաճախել, կա´մ 

պարբերաբար սկսում է բացակայել դասերից: 

2. Հոգեբանական օտարացումը. խորը անջրպետ է առաջացնում ծնողների և նման 

երեխաների միջև: Թե´ տանը, թե´ դպրոցում երեխան դառնում է ինքնամփոփ, ծնողների և 

ուսուցիչների հետ չի շփվում, չի կիսվում նրանց հետ: 

3. Որպես կանոն դասերից հետո ուշ է վերադառնում տուն, իսկ երբեմն նաև չի 

վերադառնում: 

4.  Նրանց սոցիալական վարքում սկսում են առաջ գալ շեղվող վարքի առաջնային 

նախանշանները: Շեղվող դեռահասը կարող է կատարել մանր խուլիգանություններ, 

գողություն, հանցագործություն: Նման դեռահասները շատ հեշտությամբ ընկնում են 

հանցավոր տարրերի ազդեցության տակ և ժամանակի ընթացքում ներքաշում այլ 

դեռահասների2:  

5.  Եթե նախկինում անհրաժեշտ էին օբյեկտիվ նախապայմաններ, որպեսզի 

դեռահասը ցուցաբերի շեղվող վարք, ապա այժմ նա ինքն է սկսում ստեղծել 

համապատասխան սոցիալական իրադրություններ: «Դժվար» երեխայի սոցիալական 

վարքագիծը իր նախահիմքում ունի գաղտնի շրջան, որը անվանում են նաև լատենտ շրջան: 

Շրջապատող միջավայրի աչքի առաջ տեղի է ունենում անձնավորության սոցիալ-

հոգեբանական դեֆորմացիա, սակայն քանի դեռ այն գաղտնի վիճակում է  և չի դրսևորվել  

սոցիալական համակեցության ընդունված նորմերից կոնկրետ շեղումների ձևով, ապա նրա 

դեմ ոչ մի կոնկրետ քայլ չի ձեռնարկվում: Յուրահատուկ կերպով են ձևավորվում  «դժվար» 

երեխաների հարաբերությունները ընկերների և մանկավարժների հետ, յուրահատուկ 

դրսևորումներ է ստանում նաև դաստիարակչական ներգործությունների նրանց կողմից 

ցույց տրվող «դիմադրությունը»:   

 Այդ պատճառով էլ կարևոր նշանակություն ունի «դժվար» երեխաների տիպերի 

առանձնացումը:                                                         

Դ. Ի. Նելդշտեյնը առաջարկել է «դժվար» երեխաների դասակարգում` հաշվի առնելով 

նրանց անձի բարոյական ոլորտի մասին ունեցած տվյալների միջամտությունը: 

Դեռահասների առաջին խումբը բնութագրվում է հասարակական առումով բացասական 

այնպիսի որակների կայուն կոմպլեքսով, ինչպիսիք են` անբնականոն անբարոյական ու 

տարրական պահանջմունքները, ակնհայտորեն հակահասարակական հայացքների 

համակարգը, ձևախեղված հարաբերություններն ու գնահատականները: Այդ խմբի 

դեռահասների մոտ խիստ թույլ է արտահայտված ամոթի զգացումը: Նրանք ցինիկ են, 

կոպիտ, կռվարար, չարացած, ագրեսիվ, անզուսպ, բռնկվող: 

  Երկրորդ խումբն են կազմում ձևախեղված պահանջմունքներ, ստորին կարգի ձգտումներ 

ունեցող դեռահասները: Սրանք փորձում են ընդօրինակել այն անչափահաս 

օրինազանցներին, որոնք ունեն կայուն համակարգ և  հարաբերությունների ու հայացքների 

բացահայտորեն հակահասարակական ուղղվածություն: Նրանք խեղաթյուրված 

պատկերացումներ ունեն արիության և ընկերության մասին: 

Օրինազանց դեռահասների երրորդ խմբի համար բնորոշ կոնֆլիկտն է ձևախեղված և  

դրական պահանջմունքների հարաբերությունների և հայացքների միջև: Այս խմբի 

դեռահասները գիտակցում են իրենց կատարած օրինազանցությունների անվայել լինելը: 

Սակայն նրանց ունեցած բարոյական ճիշտ հայացքները համոզմունքներ չեն դարձել, և 

հաճույքներ ստանալու եսասիրական հակումները կամ իրավիճակներին հակադրվելու 

անկարողությունը հանգեցնում են հակահասարակական արարքների, իսկ սրանք, իրենց 

հերթին` անբարոյական վարքի փորձի կուտակման: Այս խմբի դեռահասները աչքի են 

ընկնում ցուցադրական քաջությամբ, խորամանկությամբ, մարդկանց նկատմամբ 

անվստահությամբ ու անտարբերությամբ և իր անցյալը  գովաբանելու սովորությամբ: 

 Չորրորդ խումբը կազմում են թեթևակիորեն ձևախեղված պահանջմունքներ ունեցող 

դեռահասները: Սրանց բնութագրող գծերն են. կամազրկությունը, թեթևամտությունը, 

անկայունությունը,  սեփական ուժերի նկատմամբ անվստահությունը, ավելի ուժեղ կամքի 

տեր ընկերների առջև ստորաքարշություն անելը:  

 Հինգերորդ խմբի մեջ մտնում են այն դեռահասները, ովքեր պատահականորեն են 

օրինազանցությունների ուղին բռնել: Սրանք աշխատասեր են, ճշտակատար, ունեն կամքի 

բավական սուր զգացում, բայց կամազուրկ են և ընկնում են միջավայրի ազդեցության տակ:  

«Դժվար» երեխաների տիպերի առանձնացումը թույլ է տալիս ոչ միայն ճշտել 

դաստիարակչական ներգործությունների համակարգն ամբողջությամբ վերցրած, այլև 

ուղիներ է բաց անում սուր կոնֆլիկտային իրավիճակներում գտնվող յուրաքանչյուր 

երեխայի նկատմամբ անհատական մոտեցում  հանդես բերելու համար: 

Վարքի շեղման հիմնական ձևերը. 

Վարքի շեղման հիմնական ձևերն են` հանցագործությունը, ալկոհոլիզմը, թմրամոլությունը, 

(մարմնավաճառությունը), ինքնասպանությունը: 

 Հանցագործությունը, որպես վարքի շեղման տարատեսակ, բավական բարդ սոցիալական 

երևույթ է և սոցիոլոգիայում ու քրեագիտության մեջ դասվում է ամենավիճահարույցների 

շարքը: Սոցիոլոգիայում հանցագործության տակ հասկացվում է համեմատաբար 

տարածված վիճակագրորեն հաստատուն սոցիալական երևույթ, որը ունի քրեական 

օրենսգրքով որոշվող հասարակական վտանգավորության աստիճան3: 

Ըստ հանցագործության հիմնադրի հետազոտության չափի հետազոտողները բացահայտել 

են դրա մի շարք պատճառներն ու գործոնները, որոնք ազդում են դրա դինամիկայի վրա, այդ 

թվում` սոցիալական դիրքը, զբաղմունքի տեսակը, կրթությունը, սոցիալական 

կարգավիճակը, անհատների, սոցիալական խմբերի և հասարակության միջև կապի բնույթը: 

Թմրամոլությունը  համեմատաբար տարծված, վիճակագրորեն կայուն սոցիալական  

երևույթ է, որն արտահայտվում է հասարակության որոշ մասի կողմից  թմրեցնող կամ 

թունավոր նյութերի օգտագործմամբ և համապատասխան հետևանքներով: 

      Թմրանյութերի օգտագործումը կարող է պայմանավորված լինել կամ հիվանդության 

ընթացքում բժշկի խորհրդով որպես դեղամիջոց (այսպես կոչված թմրանյութերի, բժշկական 

օգտագործում` ցավազրկիչ, հոգեկան խթանիչ, քնաբեր) կամ ոչ բժշկական բնույթ կրող 

օգտագործմամբ (չարաշահում): Այստեղ խոսքը արդեն թմրամոլության մասին է:      

      Թմրամոլությունը  հիվանդություն է, որն արտահայտվում է թմրանյութերից, 

ֆիզիկական կամ հոգեկան կախվածությամբ, դրանց նկատմամբ ունեցած անհաղթահարելի 

ձգտումով, որը աստիճանաբար բերում է օրգանիզմի ֆիզիկական և հոգեկան 

գործառույթների խոր հյուծման:  Թմրամոլությունը հասարակ կախվածություն չէ ինչ-որ 

որոշակի նյութի: Այն ունի իր պատճառները և լուրջ սոցիալական հետևանքները: Այս 

պատճառները մանրամասնորեն հետազոտվել են արևմտյան բժիշկների, հոգեբանների և, 

սոցիոլոգների կողմից: Կարելի է առանձնացնել պատճառների երկու խումբ: 

1. Բանականության վրա կատարվող փորձարարություն, այն իրատեսության 

սահմաններից դուրս ընդլայնելու փորձ: 

2.   Սեփական ներքին բախումները հաղթահարելու փորձ: 

Առաջին դրդապատճառը հատուկ է ինտելեկտուալ երիտասարդությանը: 

«Փորձարարները» բավարար չափով կրթված են, նրանք ուսումնասիրում են 

հոգեներգործական գրականություն, համացանցի միջոցով ծանոթանում են հոգեգործության 

նորարարություններին, միջոցներ են ձեռնարկում կախվածության սահմանը չանցնելու 

համար: Ենթագիտակցության հետ «փորձեր կատարելով» նրանք համաշխարհային 

կրոններում ընդունված հոգևոր գործնականությունը փոխարինում են թմրանյութերով, ինչը 

նման է գողացած պարաշյուտով տանիքից թռչելուն` առանց համոզված լինելու, որ այն 

կբացվի: 

Թմրանյութի հետ հարաբերվելու երկրորդ պատճառը ավելի քան վտանգավոր է: 

Անվստահությունը, խորթությունը հանգեցնում են նրան, որ մարդը իր հիմնախնդիրների 

հաղթահարումը փնտրում է իրականությունից հեռանալու մեջ և «ինտելեկտուալի» հետ 

համեմատած ավելի պատրաստակամ է արձագանքում ծխելու առաջարկին կամ թմրանյութ  

ներարկելուն: Ինչ էլ լինի թմրամոլության սոցիալական հետևանքները ողբերգական են 

թե´ հասարակության, թե´ անձի համար: 

Թմրամոլության սոցիալական հետևանքները 

Թմրամոլությունը, ինչպես հասարակության, այնպես էլ առանձին մարդու և նրա 

մերձակա շրջապատի համար ունենում է լուրջ հետևանքներ: Վերջին հաշվով 

թմրամոլության  հետևանքն է թմրամոլների ֆիզիկական, հոգեկան և սոցիալական խեղումը, 

որը հանգեցնում է հասարակական կյանքից ավելի ու ավելի մեծ թվով մարդկանց 

արտամղվելուն: 

Այդ միտման վտանգը խորանում է նրանով, որ թմրանյութ օգտագործողների 

մեծամասնությունը երիտասարդությունն է, այսինքն կյանքից աստիճանաբար «հեռանում է» 

բնակչության առավել ակտիվ և գործունյա մասը: 

 «Թմրամոլային ենթամշակույթը» ինչպես ամեն ենթամշակույթ, գիտակցաբար կամ 

անգիտակցաբար ձգտում է նորանոր  անդամների ներգրավման միջոցով ընդլայնման, որը 

հանգեցնում է թմրանյութեր օգտագործողների քանակի աճի: Թմրամոլության 

հետևանքներից են կյանքից մարդկանց ուղղակի հեռանալը, ինքանասպանությունները: 

Թմրանյութերը սերտորեն կապված են դարի ամենասարսափելի հիվանդության ՁԻԱՀ-ի 

հետ: Վարակի հիմնական ուղիներ են դարձել ոչ միայն սեռական կապերը և բժշկական 

գործողությունները, այլև թմրանյութերի ներերակային ներարկումները:  

Հարբեցողությունը (ալկոհոլիզմ) համեմատաբար տարածված, վիճակագրորեն կայուն 

սոցիալական երևույթ է, որն արտահայտվում է բնակչության մի մասի կողմից ալկոհոլային 

խմիչքների չարաշահմամբ և համապատասխան հետևանքներով: Սրա սոցիալական 

հետևանքները ավելի շատ կապ ունեն հանցագործության հետ` ավազակային 

հարձակումներ, թալան, սպանություններ, ծանր մարմնական վնասվածքների պատճառում: 

Ալկոհոլիզմի հետ պայքարի պատմությունը ցույց է տալիս, որ հասարակության այդ 

երևույթի դեմ կիրառվում է պայքարի 2 եղանակ: Առաջինը կապված է ոգելից խմիչքների 

մատչելիության սահմանափակման, դրանց արտադրության և վաճառքի կրճատման գների  



 

բարձրացման հետ: Երկրորդը կապված է ալկոհոլի պահանջարկի կրճատման, կյանքի 

սոցիալ-տնտեսական պայմանների բարելավման ընդհանուր բարեկեցության աճի, 

ալկոհոլի վնասի կշռադատման տեղեկատվության, բնակչության սթափ ապրելակերպի  

ձևավորման քարոզչության հետ: Սակայն այդ եղանակներից և ոչ մեկը չի նպաստել 

ազատվելու ալկոհոլիզմի սոցիալական ախտահարության ծանր ձևից: 

Ինքնասպանությունը (սուիցիդը) կանխամտածված ձևով իրեն կյանքից զրկելն է: 

Ինքնասպանություն ասելով հասկանում ենք 2 տարակարգ երևույթներ` առաջինը 

անհատական վարքային ակտ, որոշակի մարդու կողմից իրեն կյանքից զրկել, երկրորդը` 

համեմատաբար զանգվածային վիճակագրորեն կայուն սոցիալական երևույթ, 

հասարակության որոշակի վիճակ, երբ մարդկանց որոշակի քանակ կամավոր հեռանում է 

կյանքից: 

Ինքնասպանություն գործում են 55-ից ավելի և մինչև 20 տարեկան հասակում: Այսօր 

ինքնասպաններ են դառնում 10-14 տարեկան երեխաներ: 

Շեղված վարքի բոլոր ձևերը կապակցված են և´ ծավալով, և´ բովանդակությամբ: Տվյալ 

կապակցությունը արտահայտվում է ինչպես անհատական վարքում, այնպես էլ 

զանգվածային արարքներում: 

Շեղված վարքի բոլոր տեսակները ունեն միասնական սոցիալական բնույթ, որը թույլ է 

տալիս մշակել այդ երևույթի հետ պայքարի միասնական սկզբունքներ: 

Գլուխ 2.  «Դժվար» երեխաների վարքագծի նախադրյալների ձևավորման և 

զարգացման յուրահատկությունները 

 

Երեխա դաստիարակելը բավականին դժվար գործընթաց է` առավել ևս «դժվար» երեխայի: 

Դաստիարակության էությունր կայանում է նրանում, որ նախ և առաջ պետք է «դժվար» 

երեխային դարձնել լիարժեք մարդ, հասարակության լիիրավ անդամ: Անհրաժեշտ է 

երեխային հասկացնել, որ նրա մեջ ձևավորված սխալ արժեքները ու վարքային այս կամ այն 

դրսևորումները պետք է վերացվեն: Սակայն այս երեխաները ունեն որոշակի 

առանձնահատկություններ: Նրանք համարում են, որ իրենց վարքը շատ նորմալ է: 

Անհրաժեշտ է այնպիսի մեթոդներ կիրառել, որոնք կստիպեն երեխային փոխել իրենց սխալ 

հայացքներն ու համոզմունքները: Դաստիարակչական մեթոդները ենթադրում է 

համապատասխան սոցիալ-մանկավարժական պայմանների օգտագործում: 

Մանկավարժական անհատական ներգործություններից առանձնացնում են 3  եղանակ. 

1-ին եղանակի մեջ մտնում են. 

ա) խնդրանք օգնություն ցույց տալու մասին- երեխայի կողմից վստահություն ձեռք 

բերելու համար ուսուցիչը նրանից խորհուրդ է հարցնում` պատմելով իր կյանքի մասին, 

օգնի գտնի ելք, 

բ) գնահատիր արարքը- երեխայի բացասական դիրքորոշումը հայտնաբերելու և դրանք 

շտկելու համար դաստիարակը պատմում է մի պատմություն և խնդրում գնահատել տարբեր 

արարքները, 

գ) պատմվածք իր և մյուսների մասին- դաստիարակը խնդրում է պատմվածք հորինել 

իրականի հիման վրա: 

դ) իմ իդեալը, 

 



 

ե) հեքիաթ ուսուցանողի համար- այստեղ օգտագործվում է հեքիաթաթերապիան: 

Պատմվում կամ հորինվում է հեքիաթ, որի հերոսները նման են երեխային և վերջում 

հորինում են բոլորը: 

զ) բարի արարք- աշխատանքի ժամանակ երեխային խնդրվում է օգնություն ցույց տալ 

մեկին: Կարևոր է, որ այս արարքը ճիշտ գնահատվի, բայց դրան երբեք «հերոսական» տարր 

չտալ: 

է) դիմակ դերի համար- երեխային խնդրում ենք մտնել ցանկացած դերի մեջ և 

ներկայացնել այն: 

2-րդ եղանակը կարելի է դիմել խմբակային գործունեության: 

Չընդհատվող մտքեր_երեխաները հերթականությամբ արտահայտվում են տրված 

թեմայի շուրջ` մեկը սկսում է, մյուսները` շարունակում կամ լրացնում, կամ 

կոնկրետացնում միտքը, հետո գնահատում: Կամ խմբերի բաժանված երեխաները իրար 

հարցեր են տալիս, իսկ հետո տրված հարցերն ու պատասխանները կոլեկտիվ քննարկման 

են ենթարկվում: 

3-րդ խմբի եղանակը կապված է ուսուցչի կազմակերպչական գործընթացի հետ, 

ուղղված ուսուցանվողի շրջապատի պայմանների հետ. 

ա) հրահանգավորման եղանակ- ինչ-որ աշխատանք կատարելիս երեխայի առջև 

կանոններ է դրվում` կապված վարքի և շփման հետ: 

բ) դերի համապատասխան բաժանում, 

գ) կարծիքի շտկում: 

Հարկ է նշել, որ մի շարք մանկավարժական եղանակների մեջ գլխավոր տեղ է զբաղեցնում 

հումորը և դաստիարակի անձնական օրինակը, պայմանների փոփոխումը: Այս 

եղանակները կարող են շատ լինել` կապված իրադրությունից և անհատական կիրառումից, 

քանի որ մի եղանակը կարող է արդյունավետ լինել մեկի համար, իսկ մյուսի համար` ոչ: 

Ամենակարևորն այն է, որ դաստիարակը երբեք իր մեթոդների մեջ չպետք է օգտագործի 

պատժի եղանակ, քանի որ այն երեխայի մեջ կարող է առաջացնել անցանկալի  

հետևանքներ` մեղքի զգացում թե´ իր նկատմամբ, և թե´ շրջապատի, բացի դա երեխան 

կարող է կորցնել վստահությունը դաստիարակի նկատմամբ և ինքնամփոփ դառնալ: 

Հետևաբար պետք է երեխայի արժանապատվությունը նվաստացնի: Եթե պատժի 

օգտագործումը անխուսափելի է, ապա այն պետք է լինի թեթև, ոչ թե ավանդական: 

Դաստիարակչական աշխատանքներում մանկավարժի ճանապարհին հանդիպող 

դժվարությունների տարբերակման և´ հոգեբանամանկավարժական, և´ սոցիալ-

հոգեբանական բնութագրեր կազմելու համար հիմնական նպատակը պետք է լինի 

գիտամեթոդական հիմքերի վրա դնել անհատական աշխատանքը յուրաքանչյուր երեխայի 

հետ, հասկանալ անձնավորության, նրա վարքի ձևավորման և դրա հնարավոր շեղումների 

հիմքում ընկած օրինաչափությունները: Վերջիններիս հետ հաշվի չնստելը ոչ միայն կարող 

է խանգարել երեխայի բարոյական վարքի տատանումների նախազգուշացմանը, այլ 

նպաստել դրանց էլ ավելի խորացմանը: 

Այս թեմայով Ռատտերը նշում է, որ ընդունակ երեխաների նկատմամբ ուսուցիչները մեծ 

համակրանք են տածում և մեծ ուշադրություն դարձնում նրանց վրա, իսկ նրանց, ովքեր 

ուշադրության կարիք ունեն, թողնում են ստվերում կամ էլ ընդհանրապես մոռանում, ինչի 

հետևանքով անընդունակ երեխաները (ավելի ճիշտ նրանք, ովքեր մանկավարժի օգնության 

կարիք ունեն) իրենց վարքում շեղումներ են ցուցաբերում` անգիտակցաբար, ուշադրության 

գրավելու համար: Իսկ դաստիարակի հաճախակի անտարբերության հետևանքով 

շեղումները կարող են խորանալ: Չտարբերակելով դաստիարակչական աշխատանքում 

նկատվող դժվարությունների բնույթը, աշխատանքային սակավ փորձ ունեցող կամ 

անպատասխանատու ուսուցիչը մանկական կոլեկտիվում դժվարությամբ հարմարվող և 

կարգազանց երեխաների նկատմամբ ցուցաբերում է միատեսակ մոտեցում, կիրառում նույն 

մանկավարժական ներգործության մեթոդները: Այդ դեպքում արդյունքը լինում է այն, որ 

երեխայի առողջական վիճակով և տարիքային զարգացմամբ պայմանավորված 

դժվարությունները դաստիարակի կողմից ընկալվում են որպես սխալ դաստիարակության 

հետևանքների և, իհարկե, նրանց նկատմամբ ցուցաբերվում է սխալ, երբեմն էլ  

 



 

հակամանկավարժական մոտեցում: Քիչ չեն դեպքերը, երբ նման մոտեցման հետևանքով այդ 

երեխաները ի վերջո համալրում են «դժվար» երեխաների կազմը: 

Դեռահասության տարիքում «դժվար» երեխային հոգեբանամանկավարժական 

օգնություն ցուցաբերելիս պետք է նկատի ունենալ մի շարք պահանջներ. 

1. Տարիքային նպատակահարմարության պահանջը: 

Հաճախ դեռահասին «դժվար» երեխա համարելիս չեն փորձում պարզել, թե արդյոք դա 

գալիս է նախորդ տարիքային փուլերից, թե` ոչ:   

2. Անհատական և տարբերակված աշխատելու պահանջ: 

Յուրաքանչյուր երեխա պահանջում է անհատական մոտեցում: 

3. Մարդասիրական մոտեցման պահանջ: 

Բոլոր երեխաների նկատմամբ ցուցաբերել նույնատիպ վերաբերմունք` անկախ ամեն 

ինչից: 

4. Աշխատանքի զանազանության պահանջ: 

Այսինքն` կախված պայմաններից աշխատանքի ձևը պետք է լինի համապատասխան 

իրավիճակին: 

5.  Էթնիկական առանձնահատկությունների հաշվառման պահանջը: 

Թվային պահանջների իրականացումը հիմնվում է կոնկրետ կանոնների վրա.  

      1. Դրական դիրքորոշման կանոնը: 

Որպեսզի դրական արդյունքի հասնենք երեխայի հետ, առաջին հերթին հարկավոր է 

հաստատ դրական դիրքորոշում ձևավորել տվյալ երեխայի նկատմամբ: 

     2. Փոխգործունեության վստահության օրենք: 

Երեխայի հետ աշխատանքում պետք է հասնել փոխադարձ վստահության ստեղծմանը 

անկախ այն բանից, թե որքան ժամանակ այն կպահանջի: Հակառակ դեպքում երեխան 

կփակի իր ներաշխարհը և երբեք էլ չի ընդունի որևէ օգնություն, մինչև իրեն պաշտպանված 

և ապահով չզգա: 

3. Փոխգործունեության սուբյեկտիվության օրենք: 

  Երեխային հարկավոր է օգնել միայն այն դեպքում, երբ նա կլինի ոչ թե փոխազդեցության 

օբյեկտ, այլ` սուբյեկտ: 

 4. Պատճառականության օրենք: 

Կոնկրետ երեխայի վարքը միշտ ինչ-որ բանի արդյունք է:Առաջին հերթին պետք է պարզել, 

թե արդյոք նորմայից շեղվող վարքի պատճառները դեռահասության տարիքում հետևյալն 

են. 

-  ուշադրություն գրավելու ձգտում, 

-  ինքնահաստատման ձգտում, 

- մարդկային արժեքների արժեզրկում: 

5. Փոխհարաբերություններում հաջորդականության օրենք: 

Դժվար մենք կարողանանք օգնել երեխային, եթե հաճախ փոխենք մեր տեսակետը կամ մեր 

խոսքը չհամապատասխանի գործին, սակայն, եթե մեր տեսակետը փոխվել է, ապա 

հարկավոր է երեխային պարզապես բացատրել դրա պատճառները: 

6. Փոխգործունեության դրական ուղղվածության օրենք: 

Այս օրենքը նպաստում է. 

ա) ձևավորել դրական նպատակ, 

բ) որոշումներ ընդունելիս տարբերության ցուցաբերում կոնկրետ պահվածքի 

վերաբերյալ և դրա կիրառումը դժվար իրավիճակներում, 

գ) մեծ ռիսկի հետ կապված իրավիճակների ցուցադրում, 

դ) լրացուցիչ հմտությունների ցուցադրում: 

 



 

Եզրակացություն 

 

  Այսպիսով, կատարած վերլուծության և փորձարարական աշխատանքների 

արդյունքում ստացված տվյալները հնարավորություն են տալիս հանգել հետևյալ 

եզրակացություններին. 

1) «Դժվար» է կոչվում հակահասարարական կամ սոցիալական վարքագիծը, որը 

չի համապատասխանում հասարակության պահանջներին և բարոյական նորմերին: 

2)  «Դժվար» երեխաների վարքը սոցիալականորեն դետերմինավորված է: 

3)  Դեռահասության տարիքում «դժվար» երեխաներին բնորոշ են. 

1. Դեպրեսիվ վարքագծային դրսևորումներ, ագրեսիա, ստախոսություն, թշնամանք 

հասակակիցների և մեծահասակների նկատմամբ, 

2. Ինքնապարփակում սեփական ներաշխարհում, 

3.  Անվստահություն մեծահասակների և հասակակիցների նկատմամբ, 

4. Դեռահասության տարիքում «դժվար» երեխայի վարքի ձևավորման պատճառ կարող 

են հանդիսանալ. 

 Ընտանեկան կոնֆլիկտները 

 Ծնողական անբարենպաստ սերը 

 Ծնողներից մեկի բացակայությունը 

 Անբարենպաստ սոցիալական միջավայրը 

 Անտեղի պատժամիջոցները 

 Հասակակիցների կողմից մերժվելը 

 Դպրոցական ուսուցման թերությունները 

5. Դեռահասության տարիքում «դժվար» երեխայի ձևավորման օբյեկտիվ և սուբյեկտիվ 

պատճառներից մեկը անբարենպաստ ընտանիքն է: Երեխան պետք է մեծանա նորմալ, 

բարենպաստ պայմաններում: Յուրաքանչյուր սթրես, կոնֆլիկտային կամ անորմալ  

վիճակ բացասական մեծ ազդեցություն է թողնում երեխայի հոգեկանի վրա: Անձի, 

երեխայի հոգեկան գործընթացների փոխներգործությունները կատարվում են սոցիալական 

միջավայրում` ընտանիքում, որտեղ կան որոշակի հոգևոր արժեքներ, վարքի և 

հաղորդակցման կանոններ ու նորմեր: 

6.  «Դժվար» երեխաները մանկավարժորեն բարձիթողի երեխաներ են: Նրանց 

բարոյական գծերի ձևախեղումը մանկավարժական սխալների հետևանք են: 

Չնայած լուրջ խնդիրներին, անհրաժեշտ է կանխման միջոցներ ձեռնարկել ռիսկի գոտում 

գտնվող երեխաների մանկավարժորեն բարձիթողության շտկման ուղղությամբ, եթե մենք 

հավատում ենք, որ մեր արժանավայել ապագայի և հզոր պետության կերտողները մենք ենք: 

Այսպիսով, «դժվար» երեխաներ են անվանում այն մեծաթիվ երեխաներին, որոնց անձի 

կառուցվածքը ուղղումների կարիք է զգում, նման երեխաների թվի աճը կանխելու 

հիմնական ուղին նրանց վարքագծի և անձնային թերությունների իրական պատճառների 

բացահայտումն է երեխայի պահանջմունքների ու հետաքրքրությունների նկատմամբ 

ուշադրություն հանդես բերելն է, որը պետք է զուգորդվի պահանջկոտության հետ: Նման 

երեխաներին պետք է օգնել ադապտացիայի, նոր սոցիալական դերերի յուրացման, 

հեռավոր կյանքի ուղիների ընտրության հարցերում: Դեռահասի դեզադապտացիայի 

հոգեբանական նախապահպանությունը և հոգեշտկումը իր մեջ ընդգրկում է դեռահասի 

անհատականության հոգեբանամանկավարժական բազմակողմանի ուսումնասիրությունը 

(անհատի ախտորոշումը), սոցիալական միջավայրի անբարենպաստ գործոնների 

բացահայտումը և ուսումնասիրումը (միջավայրի ախտորոշում), միջավայրի շտկում, 

ուղղում և դեռահասի անհատականության ներդաշնակ գծերի հոգեշտկում: 

Հավելված 

Գիտահետազոտական մաս 

«Դժվար» երեխաների հետ տարվող փորձարարական աշխատանքները 

«Դժվար» երախաների վարքագծի մեխանիզմների ու պատճառների բացահայտման և 

մանկավարժական արդյունավետ ներգործության ուղիների և միջոցների առաջադրման 

նպատակով հետազոտական աշխատանքներ են անցկացվել դեռահասության տարիքի  

տարբեր երեխաների շրջանում: 

Փորձարարական աշխատանքները կազմակերպվել են  փուլով. 

1. Արձանագրող_ փորձարկող 

2. Ձևավորող  

3. Ստուգիչ 

Արձանագրող գիտափորձ 

Առաջին փուլ 

Արձանագրող փուլի նպատակն է բացահայտել «դժվար» երեխաներին բնորոշ գծերը, 

շեղումները, ինչպես նաև դրանց հիմքում ընկած պատճառները: Արձանագրող փուլում 

օգտագործվել են  դիտման («դժվար» երեխայի դիտարկման քարտ), զրույցի մեթոդները, 

«Տուն, ծառ, մարդ», «Ընտանիքի նկարը» պրոյեկտիվ մեթոդները, ինչպես նաև 

«Անձնավորության շեշտվածության հարցարանը ըստ Կ. Լեոնհարդի», «Կետտելի անձնային 

հարցարանը» թեստերը: 

Կիրառված մեթոդների, մեթոդիկաների միջոցով բացահայտվել են երեխաների միջև 

միջանձնային հարաբերությունները, նրանց անձնային որակները, վարքագծային 

դրսևորումները, անձնավորության առանձնահատկությունները:  

                                          



  

Ձևավորող  գիտափորձ 

                                                   Երկրորդ փուլ 

Ձևավորող փուլի նպատակն է «դժվար» երեխաների վարքի շտկման ուղղությամբ տարվող 

մանկավարժահոգեբանական ներգործությունների, մեթոդների և ձևերի կազմակերպումը` 

ուղղված ինչպես երեխաներին, այնպես էլ նրանց ծնողներին: 

Ստուգիչ գիտափորձ 

Երրորդ փուլ 

Գիտահետազոտական մասի այս փուլի նպատակն է բացահայտել «դժվար» 

երեխաների մոտ մասամբ ի հայտ եկած դրական փոփոխությունները ձևավորող 

գիտափորձից հետո և ստացված արդյունքները համեմատելով արձանագրող փուլի 

արդյունքների և ցուցանիշների հետ` հանգել համապատասխան եզրակացության: 

Ձևավորող գիտափորձի արդյունքները ճշտելու նպատակով ստուգիչ փուլում նորից 

երեխաների հետ անց է կացվել «Կետտելի անձնային հարցարանը» թեստը: 

Այսպիսով, վերլուծության արդյունքներից պարզ է դառնում, որ այս երեխաների հետ 

համապատասխան  և ճիշտ աշխատանք տանելու դեպքում, հնարավոր են դրական 

փոփոխություններ: 

Հավելված 1 

Հավելված 3 

 

 

 

 

 

 

 

 

 

 

 

 

 

 


